
FÓTBÓLTUR

HÓPURIN

FØROYAR

Málverjar:
Gunnar Nielsen, FH Hafnarfjørður (ICE)
Teitur M. Gestsson, HB Tórshavn
Kristian Joensen, KÍ Klaksvík

Verjuspælarar:
Jónas Tór Næs, B36 Tórshavn
Atli Gregersen, Víkingur
Rógvi Baldvinsson, Vidar FK (NOR)
Jóhan Troest Davidsen, HB Tórshavn
Sonni Ragnar Nattestad, Fylkir (ICE)
Bárður J. Hansen, Fremad Amager (DEN)

Miðvallarar:
Gilli Rólantsson, Brann Bergen (NOR)
Kaj Leo í Bartalsstovu, FH Hafnarfjørður (ICE)
Sølvi Vatnhamar, Víkingur
Hallur Hansson, AC Horsens (DEN)
Brandur H. Olsen, Randers FC (DEN)
Heini Vatnsdal, Fremad Amager (DEN)
Rene S. Joensen, Vendsyssel FF (DEN)
Árni Frederiksberg, NSÍ Runavík
Pól Jóhannus Justinussen, NSÍ Runavík
Fróði Benjaminsen, HB Tórshavn

Álop:
Klæmint A. Olsen, NSÍ Runavík
Páll Klettskarð, KÍ Klaksvík
Jóan Símun Edmundsson, OB Odense (DEN)

SPÆLA VIT RÆTT  
– SO KUNNU VIT
Fríggjakvøldið spælir føroyska landsliðið móti Lettlandi í 
Riga. Dysturin stendur í skugganum av Cristiano Ronaldo, 
men spæla vit dystin rætt, so er ein møguleiki at vinna

Tróndur Arge

Leygarkvøldið lendir størsta 
fótbóltsnavnið, sum nakran­
tíð hevur verið í Føroyum. 
Tað er kanska bara vitjanin 
av fyrrverandi amerikanska 
forsetanum, Bill Clinton, 
sum hevur stendur hesum 
mát.

Í skugganum av mann­
inum, sum er kosin til 
heimsins besta fótbólts­
spælara tríggjar ferðir, er 
ein landsdystur í Riga í 
Lettlandi.

Føroyska liðið fór longu 
avstað mánadagin, so fyri­
reikingarnar eru góðar, 
sum teir nú eina ferð kunnu 
verða til ein slíkan dyst. 
Liðið hevur tríggjar heilar 
dagar í Riga, áðrenn teir 
vakna til dystardagin.

Fokus á Lettlandi
Longu á tíðindafundinum, 
tá landsliðið bleiv úttikið, 
boðaði Lars Olsen frá, at 
hann ikki ynskti at tosa 
um Portugal og Cristiano 
Ronaldo.

Hann vil hava fult 
fokus á Lettlandi. Tað vit 
útgangsstøði í tí, so er ongin 
ivi um, at hann stillar við 
sterkasta liði móti Lettlandi, 
uttan mun til um tað er betri 
ella verri fyri møguleikarnar 
móti Portugal.

Har í millum verður 
ein smáskaddur Bárður J. 
Hansen ikki spardur, Fróði 
Benjaminsen spælir og 
ræðist ikki eitt gult kort, ið 
kostar leikbann.

Spurningurin tykist bara 
vera um tað verður René 
Shaki Joensen, ið fær 
afturval á 

vinstra 

kanti. Gilli Rólantsson 
Sørensen er við aftur, og eitt 
gott boð upp á eitt alternativ. 

Allir ellivu, ið byrjaðu inni 
móti Ungarn eru tøkir til 
dystin móti Lettlandi. 

Lettland til at 
spæla við
Mótstøðuliðið hesa ferð er 
Lettland, ið er styrkismett 
sum nummar 95 á FIFA 
styrkilistanum. Føroyar eru 
styrkismettar sum nummar 
111.

Lettland vann í fyrsta 
umfarinum 1-0 á Andorra 
í Andorra. Dysturin gav 
ábendingar um hvat 
Lettland er fyri eitt lið, og 
at teir eru til at spæla við. 
Lettland megnaði í 2004 at 
spæla seg til EM endaspælið, 

men hevur síðani ikki klárað 
at endurtikið bragdið.

Í farnu EM undankapping 
vann liðið ongan dyst, 
men megnaði heilar fimm 
javnleikir. Har í millum fýra 
javnleikir á útivølli móti 
Kekkia, Íslandi, Turkalandi 
og Kasakstan, umframt ein 
javnleik á heimavølli móti 
Turkalandi. Hinvegin, so 
tapti Lettland millum annað 
fyri Kasakstan á heimavølli.

Tað eru úrslit, sum boða 
frá einum liðið, ið dugur væl 
at verja, men helst hevur 
tað verri við at skapa dystir 
á heimavølli.

Andorra – Lettland 0-1
Í fyrsta umfari av undan­
kappingini vann Lettland 


